ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

1. Անհրաժեշտությունը
[bookmark: _Hlk132374677] ««Հայաստանի Հանրապետության 2023 թվականի պետական բյուջեի մասին» օրենքում վերաբաշխում ու լրացում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու մասին» որոշման նախագծի ընդունումը պայմանավորված է «Երևանի մետրոպոլիտենի ենթակառուցվածքների նորոգում» միջոցառմանը 620,620.0 հազ. դրամ հատկացնելու անհրաժեշտությամբ:
Մետրոպոլիտենի գծի անվտանգ երթևեկության ապահովման համար անհրաժեշտ է գծում փոխել ժամկետանց և արատային ռելսերը, ինչպես նաև ռելսերի հետ պարբերաբար հպման արդյունքում մաշված անվազույգերը: 
ՀՀ գնումների մասին օրենքի 15-րդ հոդվածի 6-րդ կետով կնքվել են պայմանագրեր՝ 4300 մետր ռելսի, 20 հատ միջանկյալ և 12 հատ գլխամասային վագոնների անվազույգերի ձեռքբերման նպատակով:
2.Ընթացիկ իրավիճակը և խնդիրները.
	Մետրոպոլիտենում ներկայումս շահագործվում է 30կմ երկարությամբ գիծ /2400 հատ ռելս/: Համաձայն բաց թողնված տոննաժի նորմերի կատարողական հաշվարկների՝ տվյալ պահին առկա են թվով 270 հատ ժամկետանց և 40 հատ արատային ռելսեր:
	Պահեստամասերը ունեն շահագործման վերջնաժամկետ, որը պայմանավորված է արտադրողի կողմից ներկայացված շահագործման չափորոշիչներով, մասնավորապես՝ գլխամասային և միջանկյալ վագոնների համար նախատեսված անվազույգերը ենթարկվում են պարբերաբար շրջատաշման, անվազույգի կատարը շահագործման չափորոշիչներին համապատասխանեցնելու համար, որի արդյունքում անվազույգի տրամագիծը փոքրանում է և հասնելով նվազագույն՝ 725մմ-ի, այլևս շահագործման ենթակա չէ։
[bookmark: _GoBack]   Ընդ որում, նախագծի համար անհրժեշտ 620,620.0 հազ. դրամ գումարի ֆինանսական միջոցները կվերաբաշխվեն 1157 «Քաղաքային զարգացում»  21036 «Երևան քաղաքում հանգստի գոտիների և այգիների կառուցման և հիմնանորոգման աշխատանքներ» միջոցառման կատարման շրջանակներում արձանագրված տնտեսումներից, որը հիմնականում պայմանավորված է փաստացի շինարարության ընթացքի հետ, մասնավորապես, սույն Նախագծով առաջարկվում է թողնել նախատեսվող փաստացի շինարարական աշխատանքների չափով ֆինանսական միջոցներ, իսկ արդեն նույն միջոցառման շրջանակներում մնացորդային մասը, արդեն իսկ ներկայացվել է 2024 թվականի բյուջետային հայտի շրջանակներում: ՈՒստի 2023 թվականին՝ 21036 «Երևան քաղաքում հանգստի գոտիների և այգիների կառուցման և հիմնանորոգման աշխատանքներ» միջոցառման գծով, հավելյալ ֆինանսական միջոցների կարիք չի առաջանա:
3.Նախագծի մշակման գործընթացում ներգրավված ինստիտուտները և անձինք.
Երևանի քաղաքապետարան:
4.Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին 
Նախագծի ընդունումը Հայաստանի Հանրապետության 2023 թվականի պետական բյուջեի տարեկան եկամուտների և ծախսերի փոփոխությունների չի հանգեցնում:
	5.Ակնկալվող արդյունքը 
	Նախագծի ընդունումը կապահովի Երևանի մետրոպոլիտենի թվով 32 անվազույգերի և 4300մ ռելսերի ձեռքբերման համար ֆինանսական միջոցների հատկացումը:
6.Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն
Կառավարության նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
7.Կապը ռազմավարական փաստաթղթերի հետ.Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն»
	Կապը ռազմավարական փաստաթղթերի հետ բացակայում է:
